
BOSHLANG‘ICH TA’LIMDA 
ONA TILI DARSLARINI 
INNOVATSION 
TEXNOLOGIYALAR ASOSIDA 
TASHKIL QILISH MASALASI
Adizova Nodira Baxtiyorovna
Buxoro davlat pedagogika instituti professori

Ibotova Shahnoza Shuxrat qizi
Buxoro davlat pedagogika instituti talabasi

Annotatsiya: Mazkur maqolada zamonaviy ta’lim tizimida amalga oshirilayotgan pedagogik islohotlar hamda bosh-
lang‘ich sinflarda ona tili darslarini tashkil etishda innovatsion pedagogik texnologiyalarning o‘rni va ahamiyati ilmiy-
nazariy jihatdan tahlil qilingan. Shuningdek, ta’lim jarayonida interfaol metodlar va 4K modeli asosida o‘quvchilarning 
mustaqil fikrlashi, ijodkorligi, kommunikativ kompetensiyasi hamda hamkorlikda ishlash ko‘nikmalarini rivojlantirish ma
salalari yoritilgan.

Kalit so‘zlar: ta’lim, pedagogika, interfaol metodlar, innovatsion texnologiyalar, pedagogik texnologiya, ona tili ta’limi, 
boshlang‘ich ta’lim, 4K modeli, kommunikativ kompetensiya, kreativ fikrlash.
Abstract: This article provides a scientific and theoretical analysis of contemporary educational reforms and the role of 
innovative pedagogical technologies in organizing native language lessons in primary education. The study highlights the 
importance of interactive teaching methods and the 4K model in developing students’ independent thinking, creativity, 
communicative competence, and collaborative skills.

Key words: education, pedagogy, interactive methods, innovative technologies, pedagogical technology, native lan-
guage teaching, primary education, 4K model, communicative competence, creative thinking.
Аннотация: В данной статье проведён научно-теоретический анализ современных педагогических реформ и роли 
инновационных образовательных технологий в организации уроков родного языка в начальных классах. Особое 
внимание уделено использованию интерактивных методов обучения и модели 4К в развитии самостоятельного 
мышления, творческих способностей, коммуникативной компетентности и навыков сотрудничества учащихся.

Ключевые слова: образование, педагогика, интерактивные методы, инновационные технологии, педагогическая 
технология, обучение родному языку, начальное образование, модель 4К, коммуникативная компетентность, кре-
ативное мышление.

KIRISH
Mamlakatimizda so‘nggi yillarda amalga oshirilayotgan keng ko‘lamli islohotlar jamiyat taraqqiyotini jadal-

lashtirish, ta’lim tizimini takomillashtirish hamda mustaqil fikrlaydigan, ma’naviy barkamol shaxslarni tarbiyalash 
uchun zarur shart-sharoitlarni yaratishga qaratilgan.

Bu borada O‘zbekiston Respublikasi Prezidenti Sh.M. Mirziyoyev “Yangi O‘zbekistonda erkin va farovon 
yashaylik” asarida: “Agar katta avlodning bilimi va tajribasini, uzoqni ko‘ra olish fazilatlarini yoshlarimizdagi 
g‘ayrat-shijoat, mardlik va fidoiylik bilan birlashtira olsak, ko‘zlangan maqsadga albatta yetamiz”, – deb ta’kid-
laydi. Mazkur fikr yosh avlodni har tomonlama yetuk, bilimli va tashabbuskor insonlar etib tarbiyalashning 
muhim ahamiyatga ega ekanligini ko‘rsatadi.

Bugungi kunda mamlakatimizda ta’lim sohasida amalga oshirilayotgan islohotlar natijasida yoshlarning 
sifatli ta’lim olishi, o‘z ustida muntazam ishlashi va intellektual salohiyatini rivojlantirishi uchun keng imkoniyatlar 
yaratilmoqda. Ta’lim tizimi ko‘p bosqichli yaxlit tuzilishga ega bo‘lib, har bir bosqichda ta’lim oluvchilarning 
yosh va individual xususiyatlarini hisobga olish muhim pedagogik talab hisoblanadi. Bu esa ta’lim-tarbiya jara
yonining izchil, uzviy va tizimli tashkil etilishini taqozo etadi.

Ayniqsa, boshlang‘ich ta’lim bosqichi bolalarning keyingi o‘quv faoliyati uchun mustahkam poydevor yara
tishi bilan alohida ahamiyatga ega. Maktabgacha ta’limdan maktab ta’limiga o‘tish jarayonida bolalarning yangi 
muhitga moslashuvi bilan bog‘liq ayrim muammolar kuzatilishi mumkin. Shu sababli har bir o‘quvchiga indi-
vidual yondashuv asosida ta’lim berish zarur hisoblanadi. Darslarni tashkil etishda o‘quvchilarning qiziqishlari, 
ehtiyojlari va psixologik xususiyatlarini inobatga olish ta’lim samaradorligini oshirishga xizmat qiladi.

Zamonaviy ta’limning asosiy maqsadi o‘quvchini faqat tayyor bilimlarni qabul qiluvchi subyekt sifatida 
emas, balki mustaqil fikrlovchi, ijodkor va faol shaxs sifatida shakllantirishdan iboratdir. Shu bois dars jarayonida 
o‘quvchi faqat tinglovchi bo‘lib qolmasligi, balki faol ishtirokchi sifatida o‘z fikr-mulohazalarini erkin bayon eta 
olishi lozim. Ayniqsa, boshlang‘ich sinflarda o‘quvchilar nutqini rivojlantirish, ularni mustaqil fikrlashga o‘rgatish 
hamda o‘z fikrini erkin, aniq va ravon ifodalash ko‘nikmalarini shakllantirish bugungi ta’lim tizimining muhim 
vazifalaridan biri hisoblanadi.

MAVZUGA OID ADABIYOTLAR SHARHI
Har bir darsni tashkil etishda o‘qituvchi ijodiy va individual yondashuvni qo‘llashi zarur. Chunki bola ilk 

bor maktabga qadam qo‘yganida o‘qish va yozish ko‘nikmalariga to‘liq ega bo‘lmaydi. Shu sababli unda fanga 
qiziqish uyg‘otish, ta’lim jarayoniga faol jalb etish va o‘quv motivatsiyasini shakllantirish maqsadida darslarni 
qiziqarli, mazmunli hamda didaktik materiallarga boy tarzda tashkil etish muhim ahamiyat kasb etadi. Bunda 
interfaol metodlar va zamonaviy pedagogik texnologiyalardan foydalanish ta’lim samaradorligini oshirishga 
xizmat qiladi.

XXI asr ta’limi an’anaviy bilim berishga yo‘naltirilgan yondashuvdan farqli ravishda o‘quvchining kompe-
tensiyalarini rivojlantirishga qaratilgan. Zamonaviy darsliklar va ta’lim konsepsiyalari 4K modeli asosida tashkil 
etilib, o‘quvchilarda kommunikativlik (Communication), tanqidiy fikrlash (Critical Thinking), hamkorlikda ishlash 
(Collaboration) va kreativ fikrlash (Creativity) ko‘nikmalarini rivojlantirishni nazarda tutadi. Mazkur kompetensi-
yalarni shakllantirishda ona tili va o‘qish savodxonligi fanlari alohida o‘rin tutadi.

Ona tili darslarida o‘quvchilar she’r, maqol, hikoya va ertaklarning mazmun-mohiyatini anglay olishi, 
asarlarni mustaqil tahlil qilishi hamda ularga ijodiy yondashgan holda o‘z fikrini erkin ifoda eta bilishi muhim 
hisoblanadi. Shu bois ta’lim jarayonida o‘quvchilarning yosh va individual xususiyatlarini inobatga olgan holda 
faoliyatni tashkil etish zarur.

Bugungi kunda maktab ta’limi tizimida an’anaviy va ommaviy ta’lim-tarbiya shakllari o‘rnini bosqichma-
bosqich innovatsion yondashuvlar egallab bormoqda. Bu jarayon o‘quvchilarning bilim, ko‘nikma va kompeten-
siyalarini rivojlantirish, ularning intellektual salohiyatini yuksaltirishga xizmat qilmoqda. Shu o‘rinda “innovatsion 
ta’lim” tushunchasining mohiyatini aniqlash muhimdir.

Innovatsion ta’lim deganda o‘quv jarayoniga yangi, samarali va foydali elementlarni kiritish orqali ta’lim 
sifatini oshirishga qaratilgan faoliyat tushuniladi. Shu sababli innovatsiya ta’lim tizimida o‘zgarish va yangilan-
ishlar bilan bevosita bog‘liqdir. Ushbu o‘zgarishlar quyidagi yo‘nalishlarni qamrab oladi:
a)	 ta’limning maqsadi, mazmuni, metodlari, texnologiyalari, tashkiliy shakllari va boshqaruv tizimini;
b)	 pedagogik faoliyatning o‘ziga xos xususiyatlari hamda o‘quv-bilish jarayonini tashkil etish mexanizmlarini;
c)	 ta’lim jarayonlarini nazorat qilish va baholash tizimini;
d)	 o‘quv-metodik ta’minotni;
e)	 tarbiyaviy ishlar tizimini;
f)	 o‘quv rejalari va o‘quv dasturlarini;
g)	 o‘qituvchi va o‘quvchi faoliyatini.

Biroq shuni alohida ta’kidlash lozimki, ilg‘or pedagogik texnologiyalar va innovatsiyalar ta’lim tizimiga 
o‘z-o‘zidan kirib kelmaydi. Ularning amaliyotga joriy etilishi, avvalo, pedagogning kasbiy faoliyati, yangilikka 
intilishi, ijodiy yondashuvi va motivatsiyasiga bog‘liqdir. O‘qituvchining mas’uliyati, faolligi va innovatsion faoli-
yatga tayyorligini oshirmasdan turib, ta’lim tizimida yuqori natijalarga erishish qiyin.

Innovatsion faoliyatning tuzilishini tadqiq etgan olimlardan biri V.A. Slastyonin uning tarkibiga ijodiy 
yondashuv, ijodiy faollik, yangiliklarni joriy etishga texnologik va metodologik tayyorgarlik, innovatsion fikrlash 
hamda muloqot madaniyati kabi komponentlarni kiritadi. Olim innovatsion faoliyatning reproduktiv, evristik va 
kreativ darajalarini ajratib ko‘rsatadi. Mazkur darajalar pedagogning innovatsion faoliyatga tayyorligi va ijodiy 
salohiyatini ifodalaydi.

Shunday qilib, zamonaviy ta’lim jarayonida innovatsion pedagogik texnologiyalardan samarali foydalanish 
o‘quvchilarning bilim olishga bo‘lgan qiziqishini oshirish, ularning mustaqil va kreativ fikrlashini rivojlantirish 
hamda 4K kompetensiyalarini shakllantirishning muhim omillaridan biri hisoblanadi.

TADQIQOT METODOLOGIYASI
Innovatsion faoliyat jarayonida yangiliklar, yangilanishlar va turli o‘zgarishlar ta’lim tizimiga izchil ravishda 

joriy etiladi. Mazkur jarayon ta’lim sifatini oshirish, pedagogik faoliyatni takomillashtirish hamda zamonaviy 
talablar asosida ta’lim muhitini shakllantirishga xizmat qiladi. Innovatsion faoliyat odatda quyidagi bosqichlar 
asosida amalga oshiriladi:

1.	 Muammoni aniqlash va tahlil qilish bosqichi – ta’lim jarayonidagi mavjud muammolar, kamchiliklar va 
ehtiyojlar aniqlanib, ular ilmiy-pedagogik jihatdan tahlil qilinadi.

2.	 Mo‘ljallanayotgan ta’lim tizimini loyihalash bosqichi – aniqlangan muammolarni bartaraf etish hamda 
ta’lim samaradorligini oshirishga qaratilgan yangi pedagogik model, metod yoki texnologiyalar ishlab 
chiqiladi.

3.	 O‘zgarish va yangiliklarni rejalashtirish bosqichi – joriy etilishi ko‘zda tutilgan innovatsion g‘oyalar, 
metodlar va texnologiyalarni amaliyotga tatbiq etishning maqsadlari, vazifalari, shakllari va mexanizmlari 
belgilab olinadi.

4.	 O‘zgarishlarni amalga oshirish bosqichi – ishlab chiqilgan innovatsion yangiliklar ta’lim amaliyotiga 
tatbiq etilib, ularning samaradorligi monitoring va tahlil asosida baholanadi.

Shunday qilib, innovatsion faoliyat ta’lim tizimining uzluksiz rivojlanishini ta’minlovchi, pedagogik jarayonni 
takomillashtirishga xizmat qiluvchi hamda zamonaviy ta’lim talablariga moslashuvini kuchaytiruvchi muhim 
omillardan biri hisoblanadi.

TAHLIL VA NATIJALAR
Innovatsion faoliyatga tayyorlashning asosiy maqsadi o‘qituvchilarda yangilikka intiluvchanlikni shakllanti-

rish, yangi g‘oyalarni mustaqil izlash, yaratish va amaliyotga tatbiq etish ko‘nikma hamda malakalarini rivojlan-
tirishdan iboratdir. Shuningdek, ilg‘or pedagogik texnologiyalar va interfaol metodlardan samarali foydalanish 
orqali dars hamda darsdan tashqari mashg‘ulotlarni yuqori pedagogik mahorat asosida tashkil etish kompeten-
siyalarini takomillashtirish ham muhim vazifalardan biri hisoblanadi.

Innovatsion faoliyat esa ilmiy izlanishlar olib borish, yangi ishlanmalarni yaratish, tajriba-sinov ishlarini 
amalga oshirish hamda fan va texnika yutuqlaridan foydalanish orqali yangi yoki takomillashtirilgan texnologik 
jarayonlar va mahsulotlarni yaratishga qaratilgan faoliyatdir. Innovatsion faoliyatning mohiyati yangi g‘oya va 
ishlanmalarni amaliyotga joriy etish, ularni loyiha va texnologiyaga aylantirish hamda ta’lim jarayonida sama-
rali qo‘llashdan iborat. Shu jihatdan innovatsiya ta’lim tizimini modernizatsiya qilish va uning samaradorligini 
oshirishning muhim omili hisoblanadi.

Ta’limning noan’anaviy shakllari va innovatsion metodlaridan o‘rinli hamda samarali foydalanish o‘quvchi-
larda ijodiy faollik, izlanuvchanlik, mustaqil fikrlash va mustaqil ishlash ko‘nikmalarini shakllantirishga xizmat 
qiladi. Bunday yondashuv ta’lim oluvchilarning bilish faoliyatini faollashtirib, ularni o‘quv jarayonining faol 
ishtirokchisiga aylantiradi.

Innovatsion metodlarni o‘quv jarayoniga joriy etishda quyidagi metodik talablarga rioya qilish zarur:

•	 innovatsion metodlar haqida yetarli nazariy bilimga ega bo‘lish, ularning mazmun-mohiyatini chuqur 
anglash va amaliyotda samarali qo‘llay olish;

•	 innovatsion metodlarni har bir fan va mavzuning mazmuni hamda o‘ziga xos xususiyatlaridan kelib chiqqan 
holda tanlash va qo‘llash;

•	 innovatsion metodlardan foydalanishda ta’limning didaktik tamoyillari va pedagogik qonuniyatlariga rioya 
qilish;

•	 innovatsion metodlarni joriy etishda ta’lim oluvchilarning yosh, psixologik va individual xususiyatlarini 
hisobga olish;

•	 o‘quvchilarning faolligi, mustaqil fikrlashi va ijodiy yondashuvini qo‘llab-quvvatlaydigan ta’lim muhitini 
yaratish.

Shunday qilib, innovatsion faoliyat va innovatsion metodlardan samarali foydalanish o‘qituvchining kasbiy 
mahoratini oshirish, ta’lim sifatini yaxshilash hamda o‘quvchilarning zamonaviy kompetensiyalarini rivojlanti
rishning muhim shartlaridan biri hisoblanadi.

XULOSA VA TAKLIFLAR
O‘qitish metodlari o‘zining mazmun-mohiyati va amaliy xususiyatlariga ko‘ra muayyan pedagogik nazariya 

hamda didaktik tamoyillarga asoslanadi. Ularning samaradorligi haqida fikr yuritilganda, avvalo, o‘qitish jara
yonini maqsadga muvofiq tashkil etish, ta’lim mazmunini tizimli o‘zlashtirish hamda o‘qituvchi va o‘quvchilarning 
hamkorlikdagi faoliyatini ta’minlash darajasi e’tiborga olinadi. Shuningdek, metodlarning samaradorligi jamiyat 
tomonidan ta’lim tizimi oldiga qo‘yilgan maqsad va vazifalarning qay darajada amalga oshirilayotganligi bilan 
ham belgilanadi.

Har bir metod ta’lim maqsadlari va o‘quv materialining xususiyatidan kelib chiqib o‘z o‘rnida qo‘llanilgan
dagina yuqori natija beradi. Shu sababli o‘qitish metodlarini tanlash va qo‘llashda ularning pedagogik imkoni-
yatlari hamda o‘quvchilarning yosh va individual xususiyatlarini hisobga olish muhim ahamiyatga ega.

Pedagogik texnologiyalar ham o‘quv jarayonida o‘quvchilar faolligining yuqori darajasini ta’minlash, ularni 
mustaqil fikrlashga yo‘naltirish hamda oldindan belgilangan ta’limiy maqsadlarga erishishga xizmat qiladi. 
Zamonaviy pedagogik texnologiyalarni qo‘llash natijasida o‘quvchilar ta’lim jarayonining faol ishtirokchisiga 
aylanadi, bilimlarni mustaqil egallash, tahlil qilish va amaliyotda qo‘llash ko‘nikmalarini rivojlantiradi.

Dars jarayonida innovatsion texnologik vositalardan foydalanish o‘quvchilarning darsga bo‘lgan qiziqishini 
oshiradi, ularni o‘quv faoliyatiga faol jalb etadi hamda mavzuni tez, oson va samarali o‘zlashtirishga yordam 
beradi. Shu bilan birga, innovatsion texnologiyalar o‘quvchilarning kreativ fikrlashi, kommunikativ kompetensi-
yasi va axborot bilan ishlash ko‘nikmalarini rivojlantirishga ham xizmat qiladi.

nashriyoti 2024-yil 267 bet

5.	 Ruzaliyeva Z. Z. Raximova X.R. Badiiy asarlar matni ustida ishlashda pedagogik texnologiyalardan foydalanish yo‘llari. 

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

